
Seduta ta' l-14 ta' Novembru, 2011 

 
 

Citazzjoni Numru. 1210/2003 
 
 
 

Pawla Camilleri u b`digriet datat 24 ta` Ottubru 2008 l-
atti gew trasfuzi f`isem binha Giuseppi Camilleri 
 
kontra 
 
Gino u Michelle konjugi Vella 
 
 
 
Il-Qorti : 
 
 
 Rat ic-citazzjoni prezentata fit-12 ta` Novembru 
2003 li taqra hekk – 
 
 
 Peress illi l-attrici hija mara anzjana u fil-present 
tghix wahedha fir-residenza taghha 63, Sqaq San Pawla 
Nru. 1, Hal-Luqa ; 
 



Kopja Informali ta' Sentenza 

Pagna 2 minn 16 
Qrati tal-Gustizzja 

 
 Peress illi l-attrici kienet qed tigi meghjuna mill-
konvenuti, partikolarment il-konvenuta, fit-tmexxija ta` l-
affarijiet taghha ; 
 
 
 Peress illi l-konvenuti appropjaw diversi oggetti kif 
ukoll somom ta` flus ta` l-istess attrici u dan kif ser jigi 
pruvat waqt it-trattazzjoni tal-kaz ; 
 
 
 Peress illi l-konvenuti qeghdin jiddetjenu l-
imsemmija oggetti u flus kontanti minghajr ebda titolu 
validu fil-ligi kif ukoll bl-ingann u dan kif ser jigi ppruvat 
waqt is-smigh tal-kawza ; 
 
 
 Peress illi l-konvenuti gew interpellati diversi drabi 
sabiex jirritornaw l-oggetti prezzjuzi kif ukoll il-flus kontanti 
u jaghtu rendikont lill-attrici, izda baqghu inadempjenti ; 
 
 
 Ghaldaqstant, ighidu l-konvenuti ghaliex dina l-
Onorabbli Qorti m`ghandhiex, ghar-ragunijiet premessi – 
 
 
 a. Tiddikjara li l-konvenuti qeghdin jiddetjenu l-
oggetti prezzjuzi kif ukoll somom ta` flus proprjeta` ta` l-
istess attrici ; 
 
 
 b. Tikkundanna lill-konvenuti illi f`qasir zmien u 
perentorju jikkonsenjaw lura dawn l-istess oggetti 
prezzjuzi u somom ta` flus proprjeta` ta` l-attrici ; 
 
 
 c. Tillikwida dik is-somma ta` flus, apparti mill-
oggetti prezzjuzi, proprjeta` ta` l-attrici detenuti mill-
konvenuti, inkluz l-imghaxijiet dovuti fuq l-istess somom 
ta` flus. 

 Bl-ispejjez kontra l-istess konvenuti u b`riserva ghal 
kull azzjoni fil-ligi kontra l-konvenuti li huma minn issa 
ngunti ghas-subizzjoni. 
 
 
 Rat id-dikjarazzjoni guramentata tal-attrici u l-lista 
tax-xhieda ndikati minnha. 
 
 
 Rat in-nota tal-eccezzjonijiet tal-konvenut Gino Vella 
prezentata fl-1 ta` Lulju 2004 li taqra hekk – 
 
 
 1. Illi t-talbiet attrici huma nfondati fil-fatt u fid-
dritt stante illi m`huwiex minnu illi l-konvenut approprja 
ruhu minn xi oggetti jew somom ta` flus ta` l-attrici, jew 
qieghed jiddetjeni xi oggetti jew flus kontanti ta` l-attrici 
minghajr titolu validu fil-ligi, jew b`xi ingann ; 
 2. Illi kienet l-attrici stess illi ghall-perjodu ta` 
zmien kienet talbet il-konvenuta tkun prokuratrici taghha u 
zzommilha xi affarijiet meta din kienet rikoverata l-Isptar 
Zammit Clapp ; 
 
 
 3. Illi fit-tlettax ta` Frar 2003, il-konvenuta Vella 
ghaddiet lill-attrici l-oggetti u flus kontanti kollha illi hija 
kienet qed izzomm fuq talba ta` l-istess attrici fiz-zmien li l-
istess attrici kienet hekk rikoverata l-Isptar Zammit Clapp, 
liema oggetti u flus gew mghoddija lura tramite l-Kappillan 
Fr. Joe Camilleri ; 
 
 
 4. Illi l-konvenut m`ghandux u qatt ma kellu fil-
pussess tieghu xi oggetti jew flus ta` l-attrici u ghalhekk 
ghandu jigi liberat minn kull osservanza tal-gudizzju ; 
 
 
 5. Salv eccezzjonijiet ohra. 
 
 
 Bl-ispejjez. 

 Rat id-dikjarazzjoni tal-konvenut u l-lista tax-xhieda 
ndikati minnu. 
 
 
 Rat in-nota tal-eccezzjonijiet tal-konvenuta Michelle 
Vella prezentata fil-5 ta` Lulju 2004 li taqra hekk – 
 
 
 1. Illi t-talbiet attrici huma nfondati fil-fatt u fid-
dritt stante illi m`huwiex minnu illi l-konvenuta approprjat 
ruhha minn xi oggetti jew somom ta` flus ta` l-attrici, jew 
qieghda tiddetjeni xi oggetti jew flus kontanti ta` l-attrici 
minghajr titolu validu fil-ligi, jew b`xi ingann ; 
 
 
 2. Illi kienet l-attrici stess illi ghall-perjodu ta` 
zmien kienet talbet il-konvenuta tkun prokuratrici taghha u 
zzommilha xi affarijiet meta din kienet rikoverata l-Isptar 
Zammit Clapp ; 
 
 
 3. Illi fit-tlettax ta` Frar 2003, il-konvenuta Vella 
ghaddiet lill-attrici l-oggetti u flus kontanti kollha illi hija 
kienet qed izzomm fuq talba ta` l-istess attrici fiz-zmien li l-
istess attrici kienet hekk rikoverata l-Isptar Zammit Clapp, 
liema oggetti u flus gew mghoddija lura tramite l-Kappillan 
Fr. Joe Camilleri ; 
 
 
 4. Illi l-unika somma flus proprjeta` ta` l-attrici li 
baqghet, fil-pussess tal-konvenuta, kienet giet trasferita 
fuq talba ta` u bi bona volanta ta` l-attrici fuq isem il-
konvenuta, fl-interess ta` l-istess attrici, kif jista` jigi ahjar 
spjegat fil-mori tal-kawza u l-istess attrici riedet u kellha 
interess li jibqghu fuq isem il-konvenuta ; 
 
 
 5. Illi ghal kull buon fini, il-konvenuta qieghda 
tiddeposita fl-interess tal-attrici s-somma flus riferita fil-
paragrafu 4 ; 

 6. Salv eccezzjonijiet ohra. 
 
 
 Rat id-dikjarazzjoni tal-konvenuta u l-lista tax-xhieda 
ndikati minnha. 
 
 
 Rat ix-xiehda ta` Joseph Camilleri (fol 25 sa 27) fl-
udjenza tas-17 ta` Novembru 2004 quddiem din il-Qorti 
diversament presjeduta. 
 
 
 Rat ix-xiehda ta` Monica Mifsud (fol 30 sa 31) ta` 
Richard Mifsud (fol 32 sa 33) ta` Jimmy Baldacchino (fol 
34 sa 36) u ta` Doris Baldacchino (fol 37) fl-udjenza tat-18 
ta` Marzu 2005. 
 
 
 Rat ix-xiehda bl-affidavit ta` Josephine Falzon (fol 
43 sa 45). 
 
 
 Rat in-nota tal-attrici (fol 47) prezentata fil-21 ta` 
Ottubru 2005 fejn indikat il-pretensjonijiet taghha ghall-fini 
ta` din il-kawza (fol 47 sa 49). 
 
 
 Rat ix-xiehda bl-affidavit ta` l-attrici (fol 51 sa 56) ta` 
Josephine Falzon (fol 57 sa 59) ta` Joseph Camilleri (fol 
60 sa 61) ta` Raymond Camilleri (fol 62) u ta` Carmelo 
Camilleri (fol 63). 
 
 
 Rat id-deposizzjoni tan-Nutar Lino Martinelli (fol 64) 
u ta` George Falzon (fol 65 sa 69) fl-udjenza tal-21 ta` 
Ottubru 2005. 
 
 
 Rat id-deposizzjoni tan-Nutar Lino Martinelli (fol 73) 
fl-udjenza tat-30 ta` Novembru 2005.  

 Rat id-deposizzjoni ta` Joseph Borg Cardona (fol 
90) fl-udjenza tal-15 ta` Novembru 2006. 
 
 
 Rat id-deposizzjoni ta` Joseph Grixti (fol 108 u 109) 
fl-udjenza tal-5 ta` Dicembru 2007. 
 
 
 Rat id-digriet ta` din il-Qorti, diversament presjeduta, 
tal-24 ta` Ottubru 2008 (fol 120) fejn, accertata l-mewt tal-
attrici fil-mori tal-kawza, laqghet it-talba ta` Giuseppi 
Camilleri sabiex  l-atti tal-kawza jigu trasfuzi f`ismu, bhala 
l-uniku eredi ta` ohtu l-attrici Pawla Camilleri. 
 
 
 Rat ix-xiehda tal-konvenut Gino Vella (fol 125 u 126) 
u tal-konvenuta Michelle Vella (fol 127 u 128) fl-udjenza 
tas-7 ta` Jannar 2009. 
 
 
 Rat ix-xiehda ta` George Cremona (fol 132A sa 
132D) fl-udjenza tas-16 ta` Marzu 2009. 
 
 
 Rat ix-xiehda bl-affidavit ta` l-konvenuta Michelle 
Vella (fol 134 u 135) flimkien mad-dokumenti hemm 
esebiti (fol 136 sa 146) u x-xiehda bl-affidavit ta` Antonia 
Mangion (fol 147 u 148). 
 
 
 Semghet il-kontroezami ta` Joseph Camilleri (fol 152 
sa 162) fl-udjenza tat-2 ta` Gunju 2009. 
 
 
 Rat ix-xhieda bl-affidavit ta` Saviour Mangion (fol 
167).u ta` John Grech (fol 168). 
 
 
 Semghet il-kontroezami ta` Jimmy Baldacchino (fol 
171 sa 176) u x-xiehda ta` Rachelle Vella (fol 177 sa 179) 
fl-udjenza tal-4 ta` Novembru 2009. 

 Semghet il-kontroezami ta` Michelle Vella (fol 181 
sa 192) fl-udjenza tat-30 ta` Novembru 2009. 
 
 
 Semghet il-kontroezami ta` John Grech (fol 196 sa 
200), ta` Antonia Mangion (fol 201 sa 205) u ta` Saviour 
Mangion (fol 206 sa 208) fl-udjenza tat-3 ta` Gunju 2010. 
 
 
 Rat in-nota ta` sottomissjonijiet tal-attur (fol 212 sa 
216). 
 
 
 Rat in-nota responsiva tal-konvenuti (fol 217 sa 
223). 
 
 
 Rat id-digriet taghha tal-14 ta` Frar 2011 (fol 224) 
fejn halliet il-kawza ghas-sentenza in difett ta` ostakolu. 
 
 
 Rat id-digriet taghha tat-3 ta` Marzu 2011 fejn 
laqghet it-talba tal-attur ghas-sospensjoni tal-prolazzjoni 
tas-sentenza u fejn ordnat li fl-udjenza tat-30 ta` Gunju 
2011 isiru s-sottomissjonijiet finali bil-fomm. 
 
 
 Semghet it-trattazzjoni finali mid-difensuri tal-partijiet 
fl-udjenza tat-30 ta` Gunju 2011. 
 
 
 Rat id-digriet moghti f`din l-udjenza tal-ahhar fejn 
halliet il-kawza ghas-sentenza ghal-lum. 
 
 
 Rat l-atti tal-kawza. 
 
 
Ikkunsidrat : 

 L-attrici Pawla Camilleri, anzjana ta` 83 sena, 
istitwiet din il-kawza kontra n-neputija taghha l-konvenuta 
Michelle Vella u kontra z-zewgha l-konvenut Gino Vella 
fejn allegat illi dawn it-tnejn kienu approprijaw ruhhom 
minn flus u oggetti propjeta` taghha, u ghalhekk talbet ir-
radd lura tal-istess.  L-attrici mietet fil-mori tal-kawza u l-
atti taghha kienu trasfuzi f`isem Joseph Camilleri, li jigi 
huha u l-eredi taghha. 
 
  
 Fl-affidavit taghha, Pawla Camilleri tixhed illi kienet 
mara semplici, kienet tahdem bhala fattiga, ma kellhiex 
kapricci u kienet tfaddal mill-flus li taqla`.  Ghal xi zmien, 
kienet marret tghix ma` ohtha li tigi omm il-konvenuta u tat 
ic-cavetta tad-dar taghha lill-konvenuta.  L-attrici tghid li 
kienet saret taf li l-konvenuta, bil-mohbi taghha u allura 
minghajr il-permess taghha, qatghet kopja tac-cavetta tad-
dar taghha. L-attrici tghid illi kellha tmur ghall-kura fl-Isptar 
Zammit Clapp, u wara marret tghix ghal xi zmien go dar 
ta` l-anzjani.  Talbet lin-neputija taghha Monica Mifsud 
sabiex tivverifika jekk fid-dar ta` l-attrici kienx hemm dak 
elenkat fil-lista a fol 52 tal-process.  Skond l-attrici, Monica 
Mifsud qaltilha illi meta marret id-dar ma setghetx tidhol 
gol-kcina ghax kienet imsakkra. 
 
 
 L-attrici tixhed illi s-suspett taghha waqa` fuq il-
konvenuta u  ghalhekk kellmitha wicc imb`wicc.  Il-
konvenut qalet lill-attrici li l-affarijiet tal-attrici kienu 
`qeghdin fis-sejf tieghi biex ma jmisshomlok hadd`  (ara 
fol. 53). Michelle Vella insistiet mal-attrici li tibqa` zzomm 
kollox hi waqt li l-attrici riedet li l-konvenuta taghtiha kollox 
lura. 
 
 
 L-attrici tghid illi darba l-konvenuta haditha l-Bank of 
Valletta dwar kwistjoni ta` beneficcji tal-mard li l-attrici 
kienet tithallas regolarment tiehu izda li ma baqghux 
jithallsu ghaliex kellha flus fil-bank.  L-attrici tixhed illi hija 
dawwret il-flus li kellha l-bank ghal fuq isem il-konvenuta.  
Hija tghid illi l-Manager kien qalilha li ghalkemm dawk il-

flus kienu ser jibqghu taghha, hija kellha taghmel ta` bir-
ruhha li kellha taghti l-flus lil Michelle. 
 
 
 L-attrici tixhed ukoll dwar Lm405 li skond l-attrici 
kienu flus derivanti minn beneficcji tal-mard taghha.  L-
attrici tghid li l-konvenuta kienet hadet dawn il-flus lil attrici 
meta kienet l-isptar pero` gara li minflok tathomlha fil-fatt 
hadet il-flus lura maghha (ara fol. 54).   
 
 
 Min-naha taghha, il-konvenuta tixhed illi hija kienet 
ilha tiehu hsieb lil zijitha Pawla Camilleri ghal dawn l-
ahhar tmintax-il-sena u kienet tmur ghandha diversi drabi 
kuljum sabiex taghmlilha l-qadi li kien ikollha bzonn.  Il-
verzjoni tal-konvenuta ma taqbilx ma` dik tal-attrici dwar il-
kwistjoni tal-flus li l-attrici tghid li dawwret minn fuq isimha 
ghal fuq isem il-konvenuta.  Skond l-attrici, fil-kont kien 
hemm aktar minn Lm4,000.  Il-konvenuta tixhed illi l-attrici 
riedet lill-konvenuta sabiex tehodha l-bank halli 
tittrasferixxi flus fuq isem il-konvenuta ghaliex kienet 
qeghda ddur biha.  Aktar tard fix-xhieda taghha il-
konvenuta imbaghad tghid illi l-attrici kienet ittrasferiet il-
flus fuq isimha ghaliex l-attrici kien qieghed ikollha 
problemi mad-Dipartiment tas-Sigurta` Socjali dwar il-hlas 
ta` l-beneficcji tal-mard. 
 
 
Ikkunsidrat : 
 
 
 Meta gudikant jigi biex iqis il-kumpless tal-provi li 
jitressqu ghall-konsiderazzjoni tieghu sabiex fuq dawk il-
provi jaghti decizjoni, il-kriterju rilevanti mhuwiex jekk il-
gudikant assolutament jemminx dak li jkun gie spjegat lilu, 
izda jekk dawk l-ispjegazzjonijiet humiex verosmili fic-
cirkostanzi svarjati tal-hajja (“Borg vs Bartolo” – Appell 
Inferjuri – 25 ta` Gunju 1980). Hekk meqjusa dawk il-provi, 
il-grad rikjest fil-kamp civili huwa dak li bizzejjed li jkun 
inissel certezza morali fil-mohh tal-gudikant li tkun indotta 
minn preponderanza ta` provi fuq bilanc ta` probabilitajiet 
(“Caruana vs Laurenti” – Prim`Awla tal-Qorti Civili – 8 

ta` April 1994 ; “Borg vs Manager ta` l- Intrapriza tal-
Halib” – Prim`Awla tal-Qorti Civili – 17 ta` Lulju 1981; 
“Vassallo vs Pace” – Vol.LXX.II.144 u “Zammit vs 
Petrococchino” – Appell Kummercjali – 25 ta` Frar 
1952).  
  
 
 Fil-kaz tal-lum, din il-Qorti tirrimarka li ssibha difficli 
taghti affidament ghal dak li tistqarr il-konvenuta abbazi 
ta` r-riskontru ta` fatti oggettivi li jikkontrastaw ma` dak li 
tallega hi.  Il-Qorti taghmel referenza ghal dik il-parti mix-
xhieda tal-konvenuta fejn tisforza sabiex taghti l-
impressjoni li bejn l-attrici u huha Joseph Camilleri ma 
kienx hemm relazzjoni tajba.   Il-konvenuta tghid  `niftakar 
li wara li kienet ghamlet l-operazzjoni, lil Joseph Camilleri 
kienet wissietu biex ma jidholx fid-dar taghha` (ara fol. 
134).  Din il-Qorti tghid li dan mhuwiex attendibbli peress 
illi fit-testment taghha tat-8 ta` Jannar 2004, (ara fol. 121) 
l-attrici istitwiet lil istess Joseph Camilleri bhala `eredi 
universali u proprjetarju assolut ta` dak kollu li tkun 
tippossjedi fil-gurnata ta` mewtha`. 
 
 
 Cirkostanza ohra li ccajpar l-veracita` tal-versjoni tal-
konvenuta hija l-allegata skrittura privata li tghid li saret 
bejn il-konvenuti u l-attrici u li fiha huwa allegat li l-attrici 
kienet iddikjarat li kellha xi djun mal-konvenuti.  Ghal xi 
raguni, li baqghet mhux spjegata, din l-iskrittura, l-
ahjar prova ghax miktuba, ma tressqitx bhala prova.  
Dwar din ic-cirkostanza, xehdu kemm l-attrici, kemm in-
Nutar Lino Martinelli u anke George Cremona. 
 
 
  Dan tal-ahhar u cioe` George Cremona mid-
Dipartiment tas-Sigurta` Socjali xehed illi fl-istess gurnata 
li nghalaq il-kont tal-bank – 
 
 `gew ipprezentati zewg affidavits jew skritturi privati.  
Wahda minnhom tal-20 ta` Ottubru tan-1997 fejn is-
Sinjura Pawla Camilleri kienet isselfet xi flus minghand 
George u Michelina Vella u fid-19 ta` Awissu 2002 
irritornathom lura f`din l-iskrittura privata l-ohra.  U ahna 

konna rgajna hrigna l-beneficcju minghajr problemi` (ara 
fol 132C).   
 
 
 L-attrici tichad li qatt iffirmat xi karta quddiem in-
Nutar Martinelli u tikkontesta l-awtenticita` ta` l-iskritturi 
privati. Hija ssostni – 
 
 `jien qatt ma kelli dejn ma hadd u dan ghax ma kellix 
bzonn` (ara fol. 55).   
 
 
 Hija tghid illi – 
 
 `l-Manager kien insista li qatt ma iffirmajt prokura 
imma transaction paper biex il-flus jinqalbu f`isimha jigifieri 
f`isem Michelle qisu jien m`ghandi xejn` (ara fol. 53).   
 
 
 Fl-ewwel okkazjoni li xehed, in-Nutar Martinelli qal 
illi – 
 
 `il-konvenuta Mrs Vella nafha.  Din kienet giet 
ghandi.  Ghamilt karta privata bejnha u bejn Pawla 
Camilleri` (ara fol. 64).   
 
 
 Fit-tieni okkazjoni li xehed, l-istess Nutar din id-
darba qal li – 
 
  `karta privata fejn hemm involut Gino Vella fil-
pussess tieghi ma sibtx.  Neskludi li saret karta bhal din.  
Naf li xi haga bejniethom saret zgur.  Jiena kont mort id-
dar tal-konvenuti, jidhirli mort darbtejn u naf li darba 
minnhom kien hemm persuna ohra.  F`dik l-okkazjoni l-
konvenuti kienu talbu s-servizz tieghi, niftakar zgur li 
darba minnhom kont mort ghand is-Sinjuri Vella, pero` 
zgur li qabel ma mort ghandhom jien kont, kelli nipprepara 
xi karta.  Kien hemm prezenti s-Sinjura Camilleri, mara 
anzjana, ma nafx jekk id-dikjarazzjoni ktibtiex dak il-hin 
stess, ma niftakarx x`kien fiha din id-dikjarazzjoni.  Ghand 
is-Sinjuri Vella mort iktar minn darba.  Jiena s-Sinjuri Vella 

kienu qaluli li riedu li ssir xi karta, il-karta saret fir-
residenza tas-Sinjuri Vella` (ara fol. 73).  
 
 
 Dwar il-flus fil-bank, il-verzjonijiet ta` l-attrici u tal-
konvenuta jikkontrastaw ferm.  L-attrici tghid illi kienet il-
konvenuta li haditha l-bank sabiex tirrangalha halli tkun 
tista` tibqa` tiehu l-flus tal-beneficcji tal-mard.  Minn naha 
l-ohra, l-konvenuta tixhed illi kienet l-attrici li rrangat kollox 
mal-bank u li hi ma kellhiex x`taqsam.  Din il-Qorti ssibha 
ferm difficli temmen il-verzjoni tal-konvenuta, billi t-
trasferiment ta` l-flus sar fl-2002 (ara l-ittra mibghuta mill-
Bank of Valletta a fol. 140) meta l-attrici kellha l-eta` ta` 82 
sena.  Inoltre, jidher illi l-attrici kienet analfabeta u kienet 
taf biss tikteb isimha (ara fol. 53).  Joseph Grixti, l-Bank 
Manager li dak iz-zmien kien hu li ghamel dan it-
trasferiment ta` flus xehed illi `jien kont spjegajt lil Pawla 
Camilleri xi tfisser it-transfer note cioe` li kienet ser 
titrasferixxi l-flus mill-kont taghha ghal kont l-iehor`  (ara 
fol 108).  Din il-Qorti ghandha d-dubji fondati taghha 
kemm tassew l-attrici kienet qeghda tifhem x`kien qieghed 
isir.  Jidher illi l-konvenuta iddepositat dawn il-flus il-Qorti 
(ara ricevuta tal-Qorti a fol. 146a u 146b). 
 
 
Ikkunsidrat : 
 
 
 Mill-provi prodotti jirrizulta wkoll illi l-konvenuta fil-fatt 
kellha fil-pussess taghha oggetti jew affarijiet li wara li 
kisritha minn ma` zijitha Pawla Camilleri baghtithomla lura 
permezz tal-Kappillan Dun Joe Camilleri li illum mejjet.  
Dan il-fatt huwa korroborat minn diversi xhieda (ara x-
xhieda ta` l-istess attrici a fol. 55, ix-xhieda ta` oht il-
konvenuta, Josephine Falzon, a fol. 58, ix-xhieda tal-
konvenuta stess, a fol. 135). 
 
 
 Josephine Falzon li tigi oht il-konvenuta xehdet illi – 
 
 `f`okkazjoni wahda l-istess Michelle quddiem ommi, 
ammettiet li qatghet cavetta tad-dar taz-zija Pawla minn 

rghajja u minghajr permess biex « Meta tmut jiena mmur u 
ma nhallux jiehdu kollox huma »` (ara fol. 57).   
 
 
 Din il-Qorti ma teskludix li l-konvenuta kienet fil-fatt 
tiehu hsieb ta` xi hwejjeg ta` l-attrici u allura f`dan is-sens 
l-attrici ghamlet zmien tafda lill-konvenuta.  Dan 
tikkonfermah l-attrici stess fl-affidavit taghha u hemm 
prova miktuba ta` dan meta kienu prodotti r-ricevuti ta` 
hlasijiet li saru lid-dar ta` l-anzjani (ara fol. 137 et seq). 
 
 
 Permezz ta` nota a fol 48, l-attrici ipprezentat lista 
ta` li skond hi l-konvenuta kienet haditilha minn god-dar.  
L-attrici ndikat ukoll il-valur ta` kull oggett.  Il-konvenuta 
xehdet illi hija ma kenitx taf x`deheb kellha z-zija taghha.  
Din il-Qorti ssibha difficli taccetta dan bhala versosimili 
jekk tassew kif xehdet il-konvenuta stess kienet ilha snin 
twal tiehu hsieb lil attrici.  Mistoqsija jekk kenitx taf 
x`deheb kienet thobb tilbes l-attrici, l-konvenuta 
rrispondiet (ara fol. 186) – 
 
 `le, lili kienet tghidli m`ghandi xejn, voldieri ma riditx 
turi lil hadd`  
 
 
 Fil-kontro-ezami, il-konvenuta tichad illi l-oggetti tal-
lista kienu fil-fatt ghandha (ara fol. 189 et seq) 
 
 
Ikkunsidrat : 
 
 
 Din il-Qorti tghid li ghas-soluzzjoni ta` vertenza 
ghandhom rwol rizoluttiv il-kredibilita` u l-attendibilita` tax-
xhieda specjalment meta l-provi jkunu kontrastanti.  U 
kriterju determinanti ghall-fini ta` kredibilita` hija l-
konsistenza.   

 Iddur kemm iddur, il-versjoni tal-konvenuta Michelle 
Vella kienet karenti kemm f`dik li hija konsistenza kif ukoll 
f`dik li hija attendibilita`. 
 
 
 Sahansitra dwar in-naqra deheb li kellha l-attrici, il-
konvenuta ma kenitx affidabbli. 
 
 
 Il-konvenuta tasal biex tafferma illi qatt ma kienet taf 
x`deheb kellha l-attrici (ara l-kontro-ezami taghha a fol. 
189 et seq) izda taccetta illi kellha fil-pussess taghha flus 
u deheb u illi hija rritornathom permezz tal-Kappillan Joe 
Camilleri.  Dan il-fatt huwa korroborat minn Josephine 
Falzon, oht il-konvenuta, illi fl-affidavit taghha nizlet il-lista 
ta` affarijiet li kienu jinsabu fil-kaxxa kkonsenjata lill-
Kappillan.  Dan il-fatt mhux semplici dettall izda fatt li 
jinfluwixxi fuq kemm din il-Qorti ghandha taghti affidament 
lill-konvenuta.  Din il-Qorti tirrileva fatti ohrajn fejn mhijiex 
konvinta mill-verzjoni tal-konvenuta fosthom meta tixhed 
illi hija ma kenitx taf x`kellha f`mohhha li taghmel l-attrici 
meta marru flimkien il-Bank of Valletta sabiex jinghalaq il-
kont ta` l-attrici u flusha jinqalbu fl-akkont tal-konvenuta.  
Daqstant iehor mhijiex konvinta din il-Qorti illi kienet l-
attrici stess li fasslet il-pjan kollu, inkluz l-iskritturi privati li 
qatt ma gew prodotti matul din il-kawza, li fuqhom l-attrici 
regghet bdiet tiehu l-beneficcji tal-mard.  Din il-Qorti ma 
temminx li l-attrici kenitx fil-posizzjoni li teskogita dak li 
imputatilha l-konvenuta. 
 
 
 Din il-Qorti hija sodisfatta li fl-assjem, naqriet ta` 
sustanza `l hawn u `l hemm inkluzi, saret il-prova fuq 
bilanc ta` probabilitajiet tat-talbiet attrici skond il-
kawzali, kontra dak li eccepiet il-konvenuta Michelle 
Vella (fol 20 et seq). 
 
 
 Daqstant iehor din il-Qorti tghid, anke wara li qieset 
l-eccezzjonijiet tal-konvenut Gino Vella (ara fol 16 et seq) 
u l-provi fil-kumpless taghhom, li fil-konfront tal-istess 
Gino Vella ma saritx il-prova sal-grad rikjest mil-ligi li huwa 



Kopja Informali ta' Sentenza 

Pagna 15 minn 16 
Qrati tal-Gustizzja 

kien involut fit-tehid tal-flus jew tal-oggetti tal-attrici.  F`dan 
il-kuntest din il-Qorti tirreferi in partikolari ghax-xiehda ta` 
l-attur Joseph Camilleri (fol 26), ta` Monica Mifsud (fol 31) 
u ta` Jimmy Baldacchino (fol 36)    Percio` m`ghandux 
jaghmel tajjeb hu personalment bi hwejgu ghar-radd lura 
tal-istess favur l-attur prezenti u cioe` Joseph Camilleri. 
 
 
 Dan accertat, din il-Qorti li abbazi tad-dettalji tal-flus 
u tal-oggetti prezzjuzi, inkluz id-deheb, kif jirrizultaw mid-
dokument esebit a fol 48 tal-process, li ghalihom saret 
riferenza mill-attrici Pawla Camilleri fix-xiehda taghha, u 
eskluzi dawk il-flus u dak id-deheb li Pawla Camilleri 
kienet irceviet tramite l-Kappillan Dun Joseph Camilleri, 
din il-Qorti tghid li l-attur Joseph Camilleri ghad ghandu 
jedd jiehu lura minghand il-konvenuta Michelle Vella – 
 
 I) Flus fl-ammont ta` €12,996.18 ekwivalenti 
ghal Lm5579.26c.  Din il-figura tinkludi kwalsiasi ammont 
li l-konvenuta ddepozitat taht l-awtorita` tal-Qorti. 
 
 II) L-oggetti prezzjuzi u deheb li gej – 
 
 Brazzuletta tad-deheb mitluqa maghmula 
cangatura. 
 Curkett tad-deheb bil-fjuri u weraq 
 Curkett tad-deheb tal-gemmew 
 Par imsielet tal-buttun 
 Par imsielet forma ta` werqa 
 
 
 Ghar-ragunijiet kollha premessi, din il-Qorti 
qeghda taqta` t tiddeciedi din il-kawza billi – 
 
 Tilqa` l-eccezzjonijiet tal-konvenut Gino Vella u 
ghalhekk tillibera lill-istess konvenut Gino Vella mill-
osservanza tal-gudizzju. 
 
 
 Tichad l-eccezzjonijiet tal-konvenuta Michelle 
Vella. 

 Tilqa` l-ewwel, it-tieni u t-tieni talbiet attrici fil-
konfront tal-konvenuta Michelle Vella u 
konsegwentement tikkundanna lill-konvenuta 
Michelle Vella sabiex, fi zmien xahar mil-lum, trodd 
lill-attur Joseph Camilleri s-somma ta` tnax-il elf disa` 
mija sitta u disghin Ewro tmintax-il centezmu 
(€12,996.18) bl-imghax legali b`effett mil-lum, kif ukoll 
l-oggetti prezzjuzi u tad-deheb konsistenti minn 
brazzuletta tad-deheb mitluqa maghmula cangatura, 
curkett tad-deheb bil-fjuri u weraq, curkett tad-deheb 
tal-gemmew, par imsielet tal-buttun u par imsielet 
forma ta` werqa. 
 
 
 Tordna li l-ispejjez ta` din il-kawza ghandhom 
jithallsu mill-konvenuta Michelle Vella, bl-eccezzjoni 
tal-ispejjez tal-konvenut Gino Vella li ghandhom 
jithallsu mill-attur.  
 
 
 

< Sentenza Finali > 
 

---------------------------------TMIEM--------------------------------- 


